Gaji penengah sektor pembuatan diunjur naik kepada RM4,510

Kuala Lumpur: Gaji penengah
bagi pekerja sektor pembuatan
di negara ini diunjurkan me-
ningkat 128 peratus Kkepada
RM4,510 pada 2030, berbanding
RM1,976 pada 2021, hasil inter-
vensi Pelan Induk Perindustri-
an Baharu (NIMP) 2030, kata
Datuk Seri Anwar Ibrahim.
Perdana Menteri berkata, pe-
ningkatan itu akan didorong
peralihan industri ke arah ak-
tiviti nilai tambah lebih tinggi
dan peluang pekerjaan berke-

mahiran tinggi yang diwujud-
kan.

“Apa yang penting ialah un-
juran melalui campur tangan
NIMP, gaji penengah bagi sektor
pembuatan dijangka meningkat
9.6 peratus, mencecah RM4,510
daripada RM1,976 iaitu di ba-
wah purata nasional walaupun
sektor ini memainkan peranan
dominan dalam keluaran dalam
negara kasar (KDNK) negara.

“Peningkatan 128 peratus da-
ripada 2021 ini didorong per-

alihan industri ke arah aktiviti
nilai tambah yang lebih tinggi
dan peluang pekerjaan berke-
mahiran tinggi yang diwujud-
kan,” katanya berucap melan-
carkan NIMP 2030 di sini, se-
malam.

Anwar yang juga Menteri Ke-
wangan, berkata dari segi guna
tenaga, dijangkakan unjuran
pertumbuhan sebanyak 2.3 pe-
ratus daripada 2023, menye-

diakan peluang pekerjaan un-
tuk 3.3 juta orang menjelang
2030.

“Trajektori pekerjaan yang
semakin meningkat dalam in-
dustri ini disebabkan oleh pen-
ciptaan pekerjaan berkemahi-
ran tinggi apabila negara ber-
gerak maju ke arah aktiviti ni-
lai ditambah yang lebih tinggi
dan peningkatan dalam auto-
masi dan kemajuan teknologi.

“Bagi memenuhi permintaan
industri, kerajaan akan melak-

sanakan sistem gaji progresif
yang menggalakkan pembangu-
nan kemahiran dan kemajuan
kerjaya.

“Kerjasama awam-swasta
akan dipertingkatkan dalam
program Pendidikan, Latihan
Teknikal  dan Vokasional
(TVET) dan pendidikan Sains,
Teknologi, Kejuruteraan dan
Matematik (STEM), memasti-
kan pemerolehan kemahiran
yang diperlukan oleh industri,”
katanya.

